
[᭑᭑ 11B]

᭑᭑

ᬢᭀᬮ᭄᭞ᬫᬤᬕᬶᬂᬳᬭᬓ᭄ᬧᬭᬳᬸ᭞ᬢᬹᬭᬶᬂᬓᬮᬯᬦ᭄ᬯᬭᬗᬦ᭄᭞ᬳᬮᬂᬓᬭᬶᬚᭀᬫᬦ᭄ᬢᭂᬦ᭄᭞ᬭᬢ᭄ᬦᬧᬗ᭄ᬓᬚᬵ᭟ᬩᭂᬲᬶᬮᬯᬦ᭄ᬧᬗᭀᬭᬾᬗᬦ᭄᭞ᬲᬫᬶᬓᬢᬹᬃᬭᬶᬂᬦᬺᬧᬢ᭄ᬣᬶ᭞ᬯᬲ᭄ᬢ᭄ᬭᬲᬫᬶᬓᬯᭀᬢ᭄ᬓᬢᭀᬦ᭄᭞ᬫᬶᬯᬄᬭᬶᬂᬭᬤᬾᬦ᭄ᬕᬮᬸᬄ᭞

ᬓᭂᬫ᭄ᬩᬂᬘᬶᬡ᭄ᬦᬮᬦ᭄ᬩᬶᬬᬸᬫᬲ᭄᭞ᬲᬸᬢ᭄ᬭᬯᬶᬮᬶᬲ᭄ᬲᬸᬢ᭄ᬭᬩᬶᬭᬸᬲᬸᬢ᭄ᬭᬚ᭄ᬦᬃ᭟ᬲᬸᬢ᭄ᬭᬧᬸᬢᬶᬄᬲᬸᬢ᭄ᬭᬩᬂ᭞ᬲᬸᬢ᭄ᬭᬕᬤᬶᬂ᭞ᬲᬸᬢ᭄ᬭᬢᬗᬶ᭞ᬫᬶᬯᬄᬯᬲ᭄ᬢ᭄ᬭᬓᬯᭀᬢ᭄ᬓᬢᭀᬦ᭄᭞ᬫᬜ᭄ᬚᭂᬢᬶᬲᬸᬩᬕᬶᬢ᭄ᬭᬸᬲ᭄᭞ᬩᬸᬓᬶᬲ᭄ᬫᬓᬲᬃᬳᭀᬮᬦ᭄ᬤᬵ᭞ᬓᭂᬤᬶᬢ᭄ᬕ

ᬩᬶᬃᬲᬫᬶᬓᬢᬹᬃᬭᬶᬂᬭᬳᬤ᭄ᬬᬦ᭄᭟ᬲᬸᬢ᭄ᬭᬤᬥᬸᬩᭂᬦᬂᬲᬸᬢ᭄ᬭ᭞ᬩᭂᬦᬂᬕᬼᬲᬾᬢᬦ᭄ᬓᬭᬶ᭞ᬍᬯᬶᬄᬯᬲ᭄ᬢ᭄ᬭᬲᬃᬯ᭄ᬯᬳᬾᬦ᭄ᬤᬄ᭞ᬲᬫᬶᬓᬢᬹᬃᬭᬶᬂᬢ᭄ᬯᬦ᭄ᬕᬮᬸᬄ᭞ᬲᬂᬧ᭄ᬭᬪᬸᬭᬭᬶᬲ᭄ᬦᬭᬶᬫ᭞ᬳᬤᬸᬄᬫᬡᬶᬓ᭄ᬓᬮᬶᬦ᭄ᬢᬂᬇᬘ᭄ᬙᬳᬶᬤᬾᬯᬵ᭟ᬲᬂᬦᬵ

ᬢ᭄ᬣᬮᬦ᭄ᬧ᭄ᬭᬫᬾᬰ᭄ᬯᬃᬥ᭄ᬬ᭞ᬗᬦ᭄ᬤᬶᬓᬫᬲᬯᬸᬃᬓᭂᬜᬶᬂ᭞ᬳᬢᬸᬭᬂᬩᬧᬵᬫᬦᬸᬦᬲ᭄᭞ᬓᬾᬥᭂᬧᬂᬗᬸᬢᬂᬭᬶᬂᬧᬗ᭄ᬓᬸᬂ᭞ᬩᬧᬗ᭄ᬕᬾᬜ᭄ᬘᬳᬶᬭᬭᬫᬵ᭞ᬭᬢᬸᬫᬶᬲ᭄ᬓᬶᬦ᭄ᬓᬾᬯᬮᬳᬗ᭄ᬕᬾᬦ᭄ᬧᬲᬫ᭄ᬩᬢᬦ᭄᭟ᬇᬢ᭄ᬮᬸᬕ᭄ᬢᬕ᭄ᬳᬸᬬᬂᬫᬗ᭄ᬭᬱ᭞

[᭑᭒ 12A]

ᬇᬩᬸᬓ᭄ᬲᬚ᭄ᬭᭀᬡᬶᬂᬳᬢᬶ᭞ᬤᬶᬩᬢᬦ᭄ᬧᬦ᭄ᬤᬦᬾᬜᭀᬗ᭄ᬓᭀᬓ᭄᭞ᬲᬫ᭄ᬩᬶᬮ᭄ᬫᬗᬸᬮᬳᬶᬦ᭄ᬩᬸᬬᬸᬂ᭞ᬫᬗ᭄ᬭᬱᬭᬱᬤᬶᬳᬯᬓ᭄᭞ᬫᬲᬢᬦᬶᬳᬯᬓᬾᬫᬳᬶᬦ᭄ᬤᬵᬳᬶᬦ᭄ᬤᬵ᭟ᬫᬶᬦ᭄ᬤᬬᬂᬓᬤᬶᬭᬶᬂᬯᬬᬂ᭞ᬗᬾᬦᬾᬫᬓᭂᬩᬢᬶᬦ᭄ᬓ᭄ᬮᬶᬃ᭞ᬯᭀᬂᬤᬸᬕᬯᬬ

ᬗᬾᬜᬧ᭄ᬮᭀᬓ᭄᭞ᬲᬤᬕᬶᬗᬾᬮᬸᬯᬸᬂᬮᬸᬯᬸᬂ᭞ᬤᬮᬗᬾᬧᬬᬸᬫᬜ᭄ᬚᬸᬯᬂ᭞ᬜᬶᬫ᭄ᬧᬦ᭄ᬳᬕ᭄ᬮᬶᬲ᭄ᬳᬯᬓ᭄ᬫᬧᭂᬦ᭄ᬧᭂᬦ᭄ᬤᬶᬕ᭄ᬭᭀᬩᬕ᭄᭟ᬢᬦᬸᬭᬸᬂᬳᬯᬓᬾᬭᬸᬲᬓ᭄᭞ᬧᬶᬗᬦ᭄ᬤᬾᬜᬲᬸᬩᬍᬯᬶᬄ᭞ᬦᬾᬚᬦᬶᬳᬯᬓ᭄ᬫᬗ᭄ᬭᬱ᭞ᬓᬤᬶᬩᬸ

ᬮᬦ᭄ᬤᬸᬳᬸᬃᬕᬸᬦᬸᬂ᭞ᬳᬦ᭄ᬤᬾᬰᬚᬓᬳᭂᬦᭀᬢᬂ᭞ᬬᬾᬦ᭄ᬲᬶᬄᬳᬲᬶᬄᬯᭀᬂᬤᬸᬕᬩᬓᬢ᭄ᬩᬳᬦ᭄ᬜᭂᬫᬓ᭄᭟ᬲᬂᬦᬵᬢ᭄ᬣᬭᬭᬶᬲ᭄ᬗᬦ᭄ᬤᬶᬓ᭞ᬧᬢᬶᬄᬤᬩ᭄ᬤᬩᬂᬓᬾᬚᬦᬶ᭞ᬇᬧᬢᬶᬄᬦᬩ᭄ᬤᬩᬂᬳᬾᬜ᭄ᬘᭀᬂ᭞ᬳᬚᭂᬗᬦᬾᬲᬫ᭄ᬧᬸᬦ᭄ᬓ

ᬢᬸᬃ᭞ᬫᬤᬲᬃᬉᬮᬫ᭄ᬫᬳᬶᬲ᭞ᬧᬦ᭄ᬩᬩᬜ᭄ᬘᬶᬮᬮᬯᬸᬄᬢᬦ᭄ᬓᭂᬦᬾᬂᬯᬶᬮᬂ᭟ᬳᬾᬩᬢ᭄ᬧᬢᬸᬗᬾᬫᬦᬶᬫ᭄ᬩᬮ᭄᭞ᬓᬲᬸᬦ᭄ᬤᬸᬮ᭄ᬩᬳᬦ᭄ᬩᬾᬩᬾᬓ᭄ᬕᬸᬮᬶᬂ᭞ᬳᬾᬩᬢ᭄ᬓᬫ᭄ᬩᬶᬂᬢᬸᬢᬸᬲ᭄ᬬᬧ᭄᭞ᬢᬮᬸᬄᬤᬤᬭᬾᬫᬜᬸᬦ᭄ᬤᬸᬮ᭄᭞

